
ALISHER NAVOIY IRFONIY OLAMINING YANGICHA TALQINI

Annotatsiya: Maqolada adabiyotshunos Nurboy Jabborovning “Maoniy ahlining
sohibgironi” monografiyasi Alisher Navoly irfoniy olamining yangicha talqini nuqtayi nazaridan
tahlil etilgan. Olimning ilmiy konsepsiyasi uch yo‘nalishda: 1) Alisher Navoiy asarlarining
islomiy-irfoniy asoslari haqidagi qarashlar; 2) irfoniy hikoyatlar tahlili hamda 3) tasavvufiy
obraz va ramzlar talqini kesimida tadqiq qilingan.

Kalit so‘zlar: irfon, tasavvuf, futuvvat, dunyo, timsol, obraz, badiiy talqin.

Annotation: The article analyzes literary scholar Nurboy Jabborov's monograph "Maoniy
Ahlining Sohibqironi” from the perspective of a novel interpretation of Alisher Navoi's mystical
worldview. The scholar’s scientific concept is examined in three main directions: 1. Views on the
Islamic-mystical foundations of Alisher Navoi’s works; 2. Analysis of mystical narratives; 3.
Interpretation of Sufi symbols and imagery.

Keywords: mysticism, Sufism, futuwwa, world, symbol, imagery, artistic interpretation.

O‘zbek mumtoz adabiyotining tasavvufiy va falsafiy asoslari bo‘yicha salmoqli
tadqiqotlar yaratilgan. Bu yo‘nalishda rus olimi Ye.E.Bertels, o‘zbek tasavvufshunoslari
N.Komilov va [.Haqqul tadqiqotlari, aynigsa, alohida ajralib turadi. Mazkur olimlar
ilmiy garashlarining o‘zbek tasavvuf adabiyoti, xususan, buyuk shoir va mutafakkir
Alisher Navoiy adabiy merosini o‘rganishdagi ahamiyati katta. Biroq tasavvuf
adabiyoti va Alisher Navoiy irfoniy olami shunday ulkan ummonki, uni nafagat
muayyan olimlar, hatto mutaxassislarning bir necha avlodi ham oxirigacha o‘rganib
chiqishi imkonsizdir. Keyingi davrlarda bu yo‘nalishda olib borilayotgan tadqiqotlar
orasida filologiya fanlari doktori, professor Nurboy Jabborovning “Maoniy ahlining
sohibqironi” monografiyasi alohida o‘rin tutadi.

Monografiyadagi mavzuga doir ilmiy qarashlarni quyidagicha tasnif etish
mumkKin:

1. Alisher Navoiy asarlarining islomiy-irfoniy asoslari haqidagi qarashlar.

2. Irfoniy hikoyatlar tahlili.

3. Tasavvufiy obraz va ramzlar talqini.

Ta’kidlash kerakki, Nurboy Jabborovning Alisher Navoiy irfoniy konsepsiyasiga
doir ilmiy garashlari ozigacha bo‘lgan biror olim fikrini takrorlamaydi. Olim mavzuga
yangicha yondashadi, asl mohiyatni yoritish yo‘lidan boradi va bunga muvaffaq bo‘la
oladi. Mumtoz adabiyotning asosini, mohiyatini islom ma'rifati, irfoniy maslak va
g‘oyalar tashkil qiladi. Alisher Navoiy ijodini ham ich-ichidan nurlantirgan asl
haqiqatlar Qur‘oni karim, Hadisi sharif va irfon yog'dusidir. Professor N.Jabborov
oz talginlarida adabiyotshunoslikning nazariy garashlarini ham dastlab ana shu
haqgiqatlarga tayanib asoslaydi” [Asadov 2022:3].

Alisher Navoiy asarlarining islomiy-irfoniy asoslari haqidagi qarashlar.
Olim buyuk mutafakkir ijodiy kamolotining islomiy irfoniy va milliy omillarini uch
turga bo‘lib talqin etadi. Ular: 1) asalaridagi g‘oyalar talqinida, birinchi navbatda,
Qur’oni karimga tayangani; 2) muborak hadisi shariflarni mukammal o‘rganib, ijodiga
izchil tatbiq etgani; 3) buyuk islom mutafakkirlari, tasavvuf allomalari asarlarini
organgani hamda ulardagi g'oyalarni muttasil rivojlantirib va boyitib, asarlarida
yuksak darajada badiiy talqin eta bilgani.

Olimning aniqglashicha, Alisher Navoiy quyidagi tafsir kitoblarini mukammal
organgan: Najmiddin Kubroning Qur’oni karim tafsiriga doir “Ayn ul-hayot”,
G‘azzoliyning “Javohir ul-Qur’on”, Ro‘zbehon Baqliyning “Aroyis ul-bayon fil-haqoyiq
il-Qur'on”, Abu Tolib Makkiyning “Qut ul-qulub”, Najmuddin Roziyning “Bahr ul-
haqoyiq”, Husayn Voiz Koshifiyning “Javohir ut-tafsir”, Mahmud Zamaxshariyning “Al-
kashshof fi tafsir il-Qur’on”, Sadruddin Qo‘naviyning “Tafsiri fotiha” asarlari. Ushbu
mo‘tabar tafsirlar butun islom olamida e’tirof etilganiyoq buyuk mutafakkirning
Qur’on ilmiga e’tibori nechog‘liq kuchli ekani isbotidir. Husayn Voizning “Javohir ut-
tafsir” asari bevosita hazrat Navoiy tavsiyasi va homiyligida yozilgan. Tafsir xotimasida
muallif ulug’ amirning islom dini rivojiga doir faoliyatiga yuksak baho bergan
[Jabborov 2021: 20].

Ma'lumki, uluglarimiz Qur'on va Sunnatni baravar tutishgan va ulardagi
ahkomlarga og‘ishmay amal qilgan. Hazrat Alisher Navoiy yuqoidagi tafsir kitoblari
hamda zamonasining ulug’ olimlari bilan suhbatlar orqali Qur’oni karim fasohati va
balog‘atini teran anglagan. Shuning barobarida hadis ilmini ham chuqu o‘rgangan.
Nurboy Jabborov fikricha, buyuk mutafakkir hadis ilmiga doir nodir manbalar tahsiliga
ham alohida e’tibor bergan. “Bu ilm rivojida beqiyos ahamiyatga ega bo‘lgan Imom
Buxoriyning “Al-jomi’ as-sahih”, Imom Muslimning “Sahih ul-Muslim”, Imom
Termiziyning “Sunani Termiziy”, Majduddin Muhammadning “Jome’ ul-usul” asarlari,
hadis ilmining badiiy adabiyotga ta’siriga doir Imom an-Navaviyning “Arba’in un-
Navaviy”, Abdurahmon Jomiyning “Sharhi hadis” va “Arba’in” asarlari buyuk shoir
tafakkuri migyoslarining yuksalishida alohida o‘rin tutgan” [Jabborov 2021: 20,21].

Tabiiyki, Qur'on va Hadis ilmidan shariat asoslarini puxta o‘rgangan buyuk
mutafakkir ilmda va ijodda kamolotga erishmog' uchun Sharqg-islom adabiyotining
asosi bo‘lgan uchinchi ilm - tasavvuf asoslarini ham puxta o‘rganmog‘i taqozo etilar
edi. Hazrat Navoiy adabiy-estetik va islomiy-irfoniy konsepsiyasi asosini anglash
uchun buyuk mutafakkir asarlari uchun asos bo‘lgan tasavvufga doir manbalarni ham

o‘rganish taqozo etilar edi. Monografiyada yozilishicha: “...bolalik kezlaridan tasavvufiy
adabiyotning mumtoz namunasi bo‘lgan Shayx Fariduddin Attorning “Mantiq ut-tayr”
asarini sevib mutolaa qilgan, hatto yodlab olgan edi. Tasavvuf ilmining ulkan nazariy-
falsafiy va adabiy-ma’rifiy ahamiyatga molik manbalari hisoblangan al-Arabiyning
“Fusus ul-hikam”, Abu Homid G‘azzoliyning “Ihyou ulum id-din”, Ka’b binni Zuhayrning
“Qasidai burda”, Abdulloh Ansoriyning “Manozil us-soyirin”, Shahobuddin
Suhravardiyning “A’lom ut-tuqo”, Hakim Sanoiyning “Hadiqat ul-haqoyiq”, Shayx
Sayyiduddin Farg‘oniyning “Manohij ul-ibod alal miy’od”, Xoja Muhammad Porsoning
“Fasl ul-xitob”, Amir Qosim Anvorning “Anis ul-oshiqin”, Jaloluddin Rumiyning
“Masnaviyi ma’naviy”, Abu Ali Jullobiy Hujviriyning “Kashf ul-mahjub”, Shayx Alouddin
Simnoniyning “Igboliya”, Abulhusayn Jahzam Hamadoniyning “Bahjat ul-asror”, Shayx
Najmuddin Kubroning “Favotih ul-jamol”, Xusrav Dehlaviyning “Mir’ot us-safo”, Horis
Muhosibiyning “Kitob ul-mungqiz val-vasoyo”, Shayx Fariduddin Attorning “Mantiq ut-
tayr”, “Tazkirat ul-avliyo”, Abdulloh al-Yamaniyning “Ravz ur-rayohin”, Shayx Mahmud
Shabustariyning “Haqq ul-yaqin”, Abulqosim Qushayriyning “Risola fit-tasavvuf”,
Abudurrahmon an-Nishoburiyning “Tabaqoti sufiya”, Hakim at-Termiziyning “Xatm ul-
valoya”, Jomiyning “Ashia’t ul-lama’ot” hamda al-Arabiyning “Naqsh ul-fusus” asariga
yozgan “Naqd un-nusus”, “Fusus ul-hikam” asariga bitgan “Naqd ul-fusus” nomli
sharhlari va boshqga asarlar buyuk shoirning mutasavvif sifatidagi kamolotiga xizmat
qilgan, ijodiy yuksalishida manba vazifasini o‘tagan” [Jabborov 2021: 21,22].

Monografiyadagi ma’lumotlardan ayon bo‘ladiki, Buyuk shoir islom tasavvufiga
doir arab, fors va turkiy tillarda yaratilgan ilmiy-nazariy manbalarni qunt bilan
o‘rgangan. Alisher Navoiy asarlari mohiyatini anglash uchun ana shu manbalarni ham
o‘rganish zarur. Zero, buyuk mutafakkirning irfoniy-islomiy va badiiy-estetik tafakkuri
ana shu asarlar asosida shakllangan. Navoiy she’riyatida, “Xamsa”, “Lison ut-tayr” va
boshqga asarlarida mazkur asarlardagi irfoniy qarashlar yuksak darajada badiiy talgin
etilgan.

Irfoniy hikoyatlar tahlili. Olim Alisher Navoiy “Xamsa”sining to‘rtinchi dostoni
“Sab’ai sayyor”dagi Axiy hikoyati mohiyatini futuvvatning Husayn Voiz Koshifiy
“Futuvvatnomai sultoniy” asarida ajratib ko‘rsatilgan uch martabasini belgilovchi: a)
saxovat, ya'ni bor narsasini hech kimdan qizg‘anmaslik; b) safo, ya’'ni qalbni kibru
havo, gina-kudurat, qasd-g‘azabdan pokiza, pok tutish hamda 3) vafo, ya'ni hamma
vaqt xalq xizmatida bo‘lish qoidalari asosida chuqur tahlil etgan. Farruxning
sarguzashtlari, ishq yo‘lida bor-yo‘g‘idan ayrilgan qahramonning Halabda eng g‘ani,
mehmondorliq shioru fani bo‘lgan Axiy bilan usrashuvi, bu ikki obraz misolida
futuvvatning mohiyati tadrijiy ravishda ochilib borgani monografiyada professional
tadqiq qilingan. Olimning nuktadonlik bilan aniqlashicha, “..futuvvat Axiyda tajriba
davomida keyinchalik paydo bo‘lib qolgan xususiyat emas, balki muqtazoi zotiy. Ya'ni
futuvvatning asosiy shartlaridan bo‘lgan saxiylik uning asl tabiatida bor. May suhbati
bois konglini yorgan Farruxning hikoyatini tinglar ekan, Axiyning jismiga tob, qalbiga
iztirob tushadi. Chunki mehmoni aytayotgan ma’shuqa harami iffatiga sodiq, ya’ni
uning jufti haloli edi” [Jabborov 2021: 89,90].

Bu musofir kechmishlaridan xabar topgan Axiyning oz yorini taloq qilib, unga
nikohlab berishi dostonni o‘qigan aksar kitobxonni o‘ylantirgani aniq. Ushbu mushkul
muammoning yechimini topish oson emasligi ham ayon. Mazkur holatdagi chigallik
mohiyatini anglash uchun tasavvufiy ramzlardan tashqari, Qur'oni karimdan ham
teran xabardorlik talab etiladi. Nurboy Jabborov masalaning ildizini topgan. Axiy

hikoyatidagi “ayol” - dunyo timsoli. Axiy uning timsolida 0z suyuklisini emas, dunyoni
taloq gilmoqda. O‘z navbatida, Farrux ham - futuvvat sohibi. Ma’shuqa visoliga
erishayotganidan o‘zini baxtiyor his etgan Farrux yor ko‘nglida dard, ko‘zida yosh
ko‘rgach, buning sababini so‘raydi. Asl mohiyatni bilgach, ..Farrux ham, garchi
hikoyatda bu so‘z tilga olinmasa-da, yorini taloq qilib, “Menga ikki jahon singil bo‘lg‘il”,
deya u bilan aka-singil kirishadi. Futuvvatga futuvvat bilan javob qaytaradi” [Jabborov
2021:92,93].

Axiyning oz yori timsolida dunyoni taloq qilishini anglab, masalaning
mohiyatini chuqur ilmiy talqin etgani Nurboy Jabborovda irfoniy adabiyotni ilm va
tafakkur bilan bilishdan tashqari, savqi tabiiy asosda his etish salohiyati ham borligi
kuzatiladi. Ya'ni monografiyada bu hodisa zamirida tasavvufiy-falsafiy asos turgani,
Alisher Navoiyning hayot va ijod konsepsiyasi asoslari yotgani chuqur asoslangan. Eng
e’'tiborli jihati, ushbu xulosa - navoiyshunoslikda yangilik. Bunday to‘xtamning yangilik
ekanini professor Dilnavoz Yusupova ham e’tirof etgan: “Olim mazkur hikoyatdagi
asosiy obraz Axiy ekanligini ta’kidlarkan, futuvvatning barcha martabalari unda
mujassam ekanligini aniq misollar bilan asoslab beradi. Navoiyshunoslikda ilk marta
ushbu obrazga yangicha badiiy-estetik vazifa yuklab, uni pir timsoli sifatida talgin
qiladi, u taloq qilgan yor, aslida, dunyo timsoli ekanligini, Axiy uning timsolida o0z
suyuklisini emas, dunyoni taloq qilayotganligini ishonarli tarzda ochib beradi”
[Yusupova 2022: 4].

Tasavvufiy obraz va ramzlar talqini. Nurboy Jabborov mumtoz adabiyotning
irfoniy asoslarini chuqur biladi va konseptual tahlil eta oladi. Bu hol Alisher Navoiy
jjodida dunyo va u bilan bog'liq timsollar, futuvvat, ma’'no va surat mohiyati
talginlarida aniq namoyon bo‘lgan. “Buyuk shoir asarlarida dunyo timsoli ikki xil —
inson yashab turgan makon va odamzodni ma’rifatdan to‘suvchi parda sifatida
go‘llangani bilan bog'liq tahlillar, futuvvat va fatiy obrazi tahliliga doir qarashlar,
aynigsa, monografiyaning ilmiy qimmatini oshirgan” [Sirojiddinov 2022: 6].

Olimning futuvvat va fatiy obrazi bilan bog‘liq tahlillari ham navoiyshunoslikka
yangicha xulosalarni olib kirgan. Buyuk shoir she’riyatidagi futuvvatga doir talqinlar
o‘rganilar ekan, “Nasoyim ul-muhabbat” tazkirasidagi fikrlarga tayanilgani, boshqacha
aytganda, Navoiy g‘oyalari buyuk mutafakkirning oz asarlaridagi qarashlar asosida
tahlil etilgani monografiyaning yutug'ini ta'minlagan asosiy omillardir.

Nurboy Jabborov monografiyasining yana bir ahamiyati zarur o‘rinlarda hatto
ustoz olimlar qarashlari bilan munozaraga kirishilgani hamda yangicha toxtamlarning
puxta ilmiy asoslanganida ko‘rinadi. Yoqubjon Is’hoqovning javonmardlikni
sarbadorlar harakati bilan bog‘lab: “Alisher Navoiyning bu boradagi ehtiyotkorligi
ortida jiddiy sabab yotadi. Ma’lumki, javonmardlik mafkurasi sarbadorlar harakatining
asosiy g'oyasini tashkil etgan. Sarbadorlar (hurufiylar singari) bilan temuriylar
o‘rtasidagi jiddiy munosabat Navoiyga ma’lum edi. Binobarin, ota-bobosidan tortib shu
xonadonga sodiq qolgan Navoiy ana shunday nozik masalada ehtiyotkorlik ko‘rsatishi
tabiiy holdir” [Ishoqov 2002: 49], degan xulosasiga qo‘shilmagan olim 0z qarashlarini
puxta dalillaydi. Nurboy Jabborov yozishicha: “..bu fikr munozarali. Negaki, futuvvat
tasavvufning asosiy bo‘g‘ini sifatida sarbadorlargacha ham bir necha asrlik tarixga ega.
Shunday ekan, sarbadorlar bilan temuriylar o‘rtasidagi munosabat ganday bo‘lishidan
qat’'i nazar, bu hol futuvvat haqida asar yozilishiga mone bo‘la olmas edi. Aks holda
Navoiy “Nasoyimu-l-muhabbat min shamoyim ul-futuvvat” nomi bilan alohida asar
yozmagan va buyuk shoirning zamondoshi, u bilan bir zaminda yashagan Husayn Voiz

Koshifiyning futuvvatga doir maxsus asari yaratilmagan bo‘lar edi” [Jabborov 2021: 88,
89]. Ana shunday keng qamrovli va chuqur tahlillardan kelib chiqgib, olim Alisher
Navoiyning o‘zi ham fatiy ekani haqidagi navoiyshunoslikda yangi xulosaga keladi.

Umuman, Nurboy Jabborovning “Maoniy ahlining sohibqironi” monografiyasi
Alisher Navoiyning irfoniy qarashlari yangicha talqin etilgani, shu paytgacha yaratilgan
tadgiqotlardagi fikrlarni takrorlamasligi jihatidan navoiyshunoslik rivojiga munosib
hissa bo‘lib qo‘shilgan tadqiqot, deb hisoblash mumkin.

Annotatsiya. O‘zbekiston mustagqillikka erishgach ozbek adabiyotida buyuk mutafakkir
Alisher Navoiy siymosini badiiy talqin etish yangi bosqichga ko ‘tarildi. Chunki bu davrda milliy
ozlikni anglash, milliy qadriyatlarni tiklash bosh masalaga aylandi. Alisher Navoiy adabiyotda
ma’naviy-axloqiy kamolotning timsoli sifatida haqli e’tirof etildi. Uning ibratli hayoti, shaxsiyati
namuna o'‘laroq tasvirlandi. Mustagqillik davri o‘zbek adabiyotida buyuk mutafakkirga bag‘ishlab
yaratilgan asarlar ayol shoiralar ijodida o‘ziga xos, alohida sahifalarini tashkil etadi. Ushbu
magqolada Alisher Navoly obrazining mustagqillik davri o’zbek adabiyotidagi ayol shoiralardan
Halima Xudoyberdiyeva, Oydin Hojiyeva va Farida Afro’zning she’rlarida Navoiy obrazining
tasvirlari masalasi yoritildi.

Kalit so’zlar: Alisher Navoiy obrazi, Navoily shaxsi tasviri va talqini, mustaqillik davri,
non obrazi, Vatan timsoli, she’r, shoir siymosi, buyuk ijodkor, milliy qadriyat.

IMAGES OF THE IMAGE OF ALISHER NAVAI IN THE WORK OF UZBEKISTAN
FEMALE POETS

Abstract. This article examines the artistic representation of the great thinker Alisher
Navoi in Uzbek literature following the country’s independence, a period during which the

